
 ھهندێک بيرەوەريی خۆم

)٦ئهم کهسايهتييانهی بۆکانم چۆن ديون؟ (بهشی   

 

 ١٥ و ١٦ ئهحمهد  و عهبدوڵ- سامبهگی  

قسه خۆش بوو و ھهر لهبهر ئهو ڕووخۆشييهی و ئهوەی ئهحمهدم له سا�نی دەبيرستانهوە دەناسی. 
لهگهڵ ھهموان گاڵتهی دەکرد، دەرگای زۆر ماڵی دۆست و برادەری خۆی بۆ کرابووەوە. ھهر منداڵ 

بوو لهگهڵ چهند کوڕی مێرمنداڵی ھاوتهمهنی، خۆيان به دوای ماشێنێکی جادەسازيدا ھهڵواسيبوو، 
هڵه، دەستيانی دابووە بهر مقهستێ ماشێنهکه و له يهک کاتدا به عهمد يا به ھ يی زه بێ بهکابرای شۆفيڕی 

چوار پێنج منداڵ قامکيان پهڕيی بوو. يهکيان ئهحمهد بوو و ئهويتريان نهمرحهسهن حهڵهبی، که دواتر 
 بوو به حهسهن دياکۆ.  ئهحمهد يهک و حهسهن سێ قامکيان پهڕيبوو.

بوو، وا بزانم ژيمناستيکی دەکرد يا ئهحمهد له دەورەی دەبيرستانهوە خهريکی وەرزش کردن 
ھهڵدەھات. دواتريش ھهر له سهر ئهو پێ ودانه ڕۆيشت. کاتێکيش که ڕێکخراوەی "پيش آھنگی" واته 

دا له بۆکان دامهزرا و کاک عهلی حهبيب  ١٣٣٧"بۆی سکات" بۆ يهکهم جار له دەوروبهری ساڵی 
گهورە بووين و ببووينه مامۆستا، زۆر  زادە بوو به بهرپرسی،ئهحمهديش بوو به پيش ئاھهنگ.  که

لهگهڵ کاک رەحمان محهممهديان دۆست بوو و جارو بارە منيش که ھاوينان دەھاتمهوە بۆکان، لهگهڵيان 
 دەکهوتم.

ئهحمهد کوڕی حاجی حهسهن بهگ بوو، که وابزانم لهگهڵ نهمر عهلی ميرەبهگدا برا يان ئامۆزا بوون. 
ی بۆکان دژ به ئاغاکان بوو و دوابهدوای  ١٣٣٢راپهڕينی ساڵی  عهلی ميرەبهگ يهک له قارەمانانی

ی گهVوێژ و دەسه�ت پهيداکردنهوەی ئاغا وخاوەن مڵک، باب نۆکهری ئاغاکان  ٢٨کۆديتای نگريسی 
ماڵی ئهويشيان لهگهڵ دوو ماڵی نهمر حاجی قاسم کهريمی  ئاگر تێبهردا به�م کاک عهلی توانی گيان 

دەرچێت.  وابزانم دواتر له سهقز گيرسايهوە و تا کۆتايی تهمهن نهگهڕايهوە  دەربهرێت و له بۆکان
 بۆکان.

حاجی حهسهن بهگيش، که له سهر شهقامی سهرەکيی بۆکان و نزيک قهپانی حهمهدەمين ئاغا دووکانی 
کووتاڵ فرۆشی ھهبوو، له باری سياسييهوە خاوەن ھهڵوێست و دژبهری ئاغاکان بوو. ئيمزای ئهو له 

  2ھهندێک بهڵگهنامهی ئهو سا�نه دەبينرێت.سهر 

کاک عهبدوڵWی کوڕی حاجی حهسهن بهگ و براگهورەی ئهحمهديش ئاوێتهی سياسهت ببوو و لهو 
تا  ١٣٣٨شهپۆVنهی دەست بهسهرکرانی ئهندامان و Vيهنگرانی حزبی ديموکڕاتی ئێران له سا�نی 

زادە و ميرزا حهمهساڵحی کهريمی کوڕی دا، ئهويش لهگهڵ حاجی حهمه ڕەسووڵ ئيسماعيل  ١٣٤٢
حاجی بابهخان گيرا و چهند ساڵێک لهزينداندا مايهوە، گهرچی دەگوترا به ھهڵه تووشی گيران ھاتوون و 

به درۆ ئيعتيرافيان لهسهر کردوون. به�م به دڵنيايی ميرزا حهمه ساڵه و حاجی بابهخانی باوکی 
له بيرەوەرييهکانی نهمر ميرزا حهمهڕەئووفی خهيات  خهڵکانی سياسی بوون و ئهوەندەی لهبيرم بێت

 3(ڕەئووف مهVحهسهن) دا ھاتووە که ميرزا حهمهساڵه ئهندام يا Vيهنگری حزبی ديموکرات بووبێت.
جا ئهگهر ئهو ھهڵسووڕاوێکی سياسيی بووبێت و کاک عهبدوڵWش له ماڵی حاجی حهسهن بهگدا گهورە 

ی بهھێزە، به تايبهت که سا�نی درەنگتر و دوای شۆڕشی بووبێت، ئهگهری چاVک بوونی سياسي
)، کاک عهبدوڵW دووکان و کار و کاسبييهکهی بهجێ ھێشت و ١٩٦١ئهيلوولی باشووری کوردستان (

گوايه لهگهڵ "قاله تهگهرانی" کهوتبوو و ھاوردە و ھهناردەی شتوومهکی دەکرد له نێوان باشوور و 
نی لهگهڵ قاله تهگهرانی بۆ من جێگهی پرسيارە. قاله تهگهرانی ڕۆژھه�تی کوردستان دا. يهک کهوت

 Wمرۆڤێکی حهوت خهتی جاسووسی ھاوکاتی ئێران و عيراق و شۆڕشی ئهيلوول بوو و کاک عهبدوڵ
 Wمرۆڤێکی سهليم و بێدەنگ و فهقير. دەبێ ھهر لێرەدا ئهوە ڕابگهيێنم که يهک کهوتنی کاک عهبدوڵ

ساڵ دوای ئهوە بوو که گوايه قاله تهگهرانی نهمر سولهيمانی مهعينی  لهگهڵ قاله تهگهرانی گهلێک
گرتبێت و تهحويلی بهرپرسانی شۆڕشی دابێت. لهو کاتانهدا کاک عهبدوڵW له بۆکان و له سهر 

دووکانهکهی خۆی بوو. به�م درەنگتر، بۆ سا�نێکی زۆر له بۆکان نهدەبينرا و دەيانگوت له Vی 
 سلێمانييه.

رجار دەھاته ماڵی ئێمه، به�م من تهنيا دووجار چوومه ماڵی ئهوان. جارێکيان ئێوارە بوو و ئهحمهد زۆ
پێکهوە له سهر شهقامی بۆکان پياسهمان دەکرد. زۆری ئيسرار کرد و گوتی با بچينهوە ماڵی ئێمه. 
انمان چووم. به عادەتی خۆی شووشه عارەقهکهی ھێنا و دەستمان کرد به خواردنهوە. يهک دوو ئيستيک

خواردبووەوە، دەرگای ژوورێک کرايهوە  وکاک عهبدوڵW ھاته ژوورێ. زۆرم پێ سهير بوو و واقم 
وڕ ما. نه چاوەڕوانی ئهوەم دەکرد له بۆکان بێت و نه پێم وابوو خۆی Vی من ئاشکرا دەکات. زۆرمان 

خواردەوە، قسه کرد و من که ھهرگيز عارەق خۆرێکی چاک نهبووم، جهووەکه گرتبوومی و زۆرم 
 حاڵم تێک چوو و به شوێنيدا گهڕامهوە ماڵێ.

له تاران دەژيام. ئهحمهد له بۆکانهوە ھاتبوو و ميوانی من بوو. شهوێک پێش ئهوەی  ١٣٥٢ساڵی 
ساواک بمگرێت بڕيار بوو لهگهڵ ئهحمهد بچين بۆ ڕەستورانێک بۆ عارەق خواردنهوە. کاتێ له 

و. زۆرم چاوەڕوان کرد ھهر نهھاتهوە. شهو ببووە نزيک مهدرەسه گهڕامهوە، ئهحمهد له ماڵ نهبو
برسييهتی زۆری بۆ ھێنام يادداشتێکی کورتم نووسی، بۆم دانا و چوومه دەرەوە. لهبهر  ٩سهعات 

تووڕەيی و بهھۆی ئهوەوە که گاڵتهمان لهگهڵ يهکتردا ھهبوو، نووسيبووم "ئهحمهدئاغای واوا لێکراو!" 
هوە دابنيشه تا دێمهوە با بچين بۆ عارەق خواردنهکهمان." وا چوومه دەرەوە، ئهگهر ھاتي  

ەنگتر، ئهحمهد ھاتهوە و چووين بۆ ڕەستوورانێک له نزيک مهيدانی ئێستای ئينقيhب، دانيشتين و رد 
سهيرم کرد نهمر سهعيد سوڵتانپوور، شاعيری شۆڕشگێريش لهگهڵ ھاوڕێيهکيدا ھاتن و له سهر 

ردنهکهدا سهعيد چاوێکی گێڕا و منی بينی گوتی وەرن بۆ سهر مێزێک دانيشتن. له کاتی نانخوا
مێزەکهی ئێمه. چووين. گوتی ئهو مێزەی پهنامان دوو ساواکی له سهر دانيشتوون، لهکۆڵمان نابنهوە و 

ھهر گوێقو�غن بزانن دەڵێين چی. دوو زەVمی پڕڕوو بوون دەستيان ھهڵنهدەگرت. سهعيد گوتی 
هش بخۆن! ھيچيان نهگوت.فهرموون له خواردنهکهی ئێم  

خواردنهوە تهواو بوو و چووينهوە ماڵێ. سبهينێی ئهو ڕۆژە، من چووم بۆ سهر کارەکهم له 
دەبيرستانێکی جنووبی تاران و ھهر لهوێ گيرام. چوار ساواکی ھاتبوون بمگرن، (دەبێ له شوێنێکی 

انمه "کميته ضد خرابکاری" له ديکهدا باسی ئهوەش بکهم).  برديانمهوە ماڵێ بۆ پشکنين و پاشان بردي
حهوشی شهھرەبانی کولل له نزيک تۆپخانه. کاتێ که ماڵهکه دەگهڕان، ئهو يادداشتهيان چاوپێکهوت که 
شهوی پێشتر بۆ ئهحمهدم نووسيبوو. گوتيان ئهو "ئهحمهدئاغا واوالێکراو" ە کێيه؟ جنێوەکهشيان دەدا! 

. به�م کاغهزەکهيان لهگهڵ ھهندێک ووردە و پردە گوتم ميوانمه و چۆته دەرێ. ئيتر شوێنيان نهگرت
تهحويلی کوميته دا. لهوێش پرسييان ئهحمهدئاغای واوالێکراو کێيه و گوتم ميوانمه. دوای سهد ويهک 

ڕۆژ له کوميتهوە برديانمه زيندانی قزل قهلعه. لهوێش به ھهم شێوە کاغهزی گۆرين ھاتهوە بهردەست و 
راويان کرد و جنێوەکهشيان دووسێ جار دووپات دەکردەوە! له کورتی پرسياری ئهحمهدئاغای واوالێک

ببڕمهوە، يادداشتی ئهحمهدئاغا لهوێوە تا زيندانی ئێڤين و قهسريش لهگهڵم ھات. قهسر ئيدی بازداشتگا 
نهبوو و زيندان بوو، واته جل و بهرگ و کهل وپهلی شهخسييان دەداوە به زيندانی. ھهر 

يهکهم کارێ که کردم ئهوە بوو يادداشتی ئهحمهدئاغام دڕاند و خۆم لهو ھهموو  شتوومهکهکهيان پێدامهوە
 ڕوونکردنهوە و سوێند و قورعانه ڕزگار کرد!

بوو. ئهحمهد بهرپرسی "تربيت بدنی" بۆکان  ١٣٥٧دواجارێک که ئهحمهدم ديتبێت، دوای شۆڕشی 
ێک ڕێخکراوەدا دابهش بوو و واديار بوو ھهندێک تۆپ و جل و بهرگی وەرزشيی به سهر ھهند

 کردبوو، بهشی ڕێکخراوەکهی ئێمهشی ناردبوو. ديتم و سپاسم کرد.

له سا�نی دوورە وو�تيدا جاروبارە له دايکم و کاکم و دۆست و برادەر ھهواڵی ئهحمهدم دەپرسی، 
 گوتيان خانه نشين بووە و بنکهی کڕين و فرۆشتنی ماڵی داناوە.

ۆچی دواييم بيست و زۆری پێ تێک چووم. سا�نێکی پێشتريش بوو که ھهواڵی ک ٢٠١١ئيتر ساڵی 
 کاک عهبدوڵWی برای کۆچی دوايی کردبوو. 

 ياديان بهخێر بێت!

 

  
 

  

 

 


